
Page 1 of 4 
 

Kugluktuk Angoniatit Katimayit ● Angoniaktit  Nanirgiaktuktit Katimayit 
Titikikvia 309, Kugluktuk NU X0B 0E0 ● Hivayaut: (867) 982-4908 Hivayaut Titikiktaktuk 
Tuyutit: (867) 982-5912  
Karitauyakukgutit: kugluktuk@krwb.ca  

 
TUNIYAKGAIKHIMAYUNIK TAHAPKUNUNGA NUNAVUT NIRGIUTIITIGUT 

MUNAKHIYIT KATIMAYIT 
INUGIANGNIKMI KATIMADJUTAUYUKHANIK KITIKAUYAKVIA 3-4, 2020; 

KUGLUKTUK NUNAVUT 
 

MIKHARUT 
 

TUKIHIGIARUTINIK:  XX    TIKUAKTAUYUKHANIK: 
 
Ihumagiyainik:  
 
Kavamanik talvani Nunavut havagiyakhainik mikharut aah ikikliyauhimayunik TAH pilugit 340 
nik mikharutlu 107 nik pangniinainik kihimi havagiyauyunik Ahiakmiutanik Kivatani Tuktutainik 
Ammihuakyuinik.  
 
Havagaikhimayunik Ilidjuhinik:  
 
Aah havakhikipaktunit Tamatkiumayunik Angunahuaktautaktunik pihimayunik 340 nik 
havakhiktauvaktunik uvani 2017 tahapkuninga Ahiakmiutanik Kivatani Tuktutainik 
ammihuakyuinik talvanikmiutanik nunalingni Kugluktuk.  
 
Tahapkuat Kavamaitlu Nunatsiami Nunavut iniktikpakhimayunik aah kufiutilanginik 
nallautakgutauvaktunik uvani 2018 talvanilu havakhikhimayuniklu 19,294 nirgitinik, aah 
ikiklivaliavaliktuniklu talvanganit  2015 ihiviukhikpaktunik havagiyauvaktunik mikharut 38,592 
nik.  
 
Uvani upalungaiyaktauyunik mikharut katimadjutauyukhanik tahapkuatlu Havakvit Nunalikiyit, 
Kugluktuk Angoniaktit Katimayit, Kugluktuk Angoniaktit Nanikgiaktuktit Katimayit (KHTO) 
pivakhimayunik ipiknakpiaktumik katimadjutauvaktunik Nikilikiviani 28, 2019. Tahapkunani 
nunatutukanik Kugluktukmiunik hivuniktuidjutikhanik kangiktaulimaitunik 250 nik nirgitinik 
pihimayunik 1:1 ungnaluk unguhuluknik nallautakgutaulutik angunahuaktauvakumik hila 
maliklugu kihimi. Kanukgiliukpaktunik huli nunalingni talvanilu Angoniaktit Nanirgiaktuktit 
Katimayit pihimayunik kauhimayauvaktunik ikiklivaliayunik  Ahiakmiutanik Kivatani tuktuinik 
ammihuakyuinik, angunahuaktautaktut huli nikikgiyaulutik, ammikhaniklu mikharutlu 
atuktauganginakpaktukhaniklu pitkuhiktukpaktunik inuhikgivakgainiklu.  

Tahapkuat KHTO katimakatigivakgaitlu Kavamat Nunavut uvani Tatiaknakhivia 2, 2019 
piyukhanik ukakgiyauyukhanik ublumimut uvunalu kakugu  Tamutkiumayumik 
Angunahuaktautaktunik tahapkunanga Ahiakmiutanik Kivatani tuktutainik ammihuakyuinik. 
Tahapkuat Kavamat talvani Nunavut havagiyauyukhanik aah Tamutkiumayumik 
Angunahuaktautaktunik 107 nik pangniinaknik kihimi  Nunavut Anguhikiyit Ataninut Katimayit 
uvani Ubluikviani 2019. 
 
107 nik pangniinaknik kihimi pilunilu nungumagiyakhainik angunahuaktauvaktukhanik hila 
maliklugu angunahuaknikmunlu, piyaulutik kihimi ukiakhami nugyuugaktinagitlu 
Ukalukhimayunik talvani Tatiaknakhivia 2 katimadjutauvaktunik pidjutauhimayunik 
angunahuaknikmik tamangnik ungnuluk unguhuluk anguyautaktunik, Ukalukpakhimayunik 
talvuna Tatiaknakhiviani 2 mi katimadjutauhimayunik pidjutitaktunik angunahuaktautaktunik 
tamangnik ungnaluknik unguhulukniklu angunahuaktautaktunik, atuktauvangmut inungnit 
nikiggigumitku ukiukgalluk atuktauvaktuk: imalu atukhugit anuraakgiblugit kaagiblugitlu.  Tadja 
unguhuluit ungnuluitlu ilidjuhinit naunaitunik kugluktukmiuni angunahuayuktunik 
nallautaqkgutauvaktunik hila malikhugu kauhimayauvaktunik. Pivakhimayunik ahiagut 
angunahuakpaktunit hila malikhugu pidjutivakhimayunik namukgiyauvaktunik 
napkidjutigikpaktunik unguhuluinik ungnuluinik nallautakgutauvaktunik. 
 
Tahapkuatlu KHTO havagivagaitlu ihumadjutigivagainiklu kanukgitakhainik ilingaktunik 
Ahiakmiutanik Kivatani tuktunik TAH ilingaitakhainiklu alauyunik tuktunik ammihuakyunik 
alauyuniklu nirgitinik talvani Kugluktukmi initukliniklu (ilidjuhinik: Taryumi Kikiiktautainik 
tuktuinik; tuktuvak, omingmak). Kanukgiliukgutauvaktunik alauyunik nirgitinik 
angunahuaktauvaktukhanik ikayutauvaktukhaniklu BNE tuktuinik, taimailihimayunik TAH 
pivakhimayunik 340 nik; aah ilingakpaktunik TAH pilakikpiaklutik ilingaktiklugit alauyuniklu 
nirgitinik. 
Aah ukkakgiyauluakpaktunik ukkakgiblugit nirgitinik nikikhakhiukpaktunik nikirgivakgainiklu 
ammigiyauyukhaniklu havagiyaulutik. Tadja ublumimut havagiyauvaktunik nunalingni 
havagiblugit mikharut amaguit niakuit naunaitkutakhanik katitiktauvaktunik havagiyauvaktunik 
tahapkunanga Havakvit Nunalikiyit Umayulikiyit. Talvanganit havagiyaulikgamik 
aulaktikhimayunik ukiumi uvani  2018/19, 101 nik amagunik angunahuaktauvaktunik. 
Tahapkununa ammigaikhimayunik kilamik pilakihimagumik havakhikpakhimagumik 
$300/ilidjuhinik taimaanimit ukiukgivakgainik. Angunahuayuktunik pihimayut ukallukhimayunik 
tamna akiliktauvaktuk akkituyukhauyuk kihimi,  tahapkuat pidjutiniakgulluaktutlu 
aullakhimaniakgulluaktut amgukhiuklutik, pihimagumik 101 nik pivakhimayunik 
angunahuaktauvaktunik, uktuknikmunlu havagihimakhugu pinnahuaknikmunlu. Uvani 
ukiunganik amakikiluangitunik apuutaitpalakmut nuna tamani nunatutukaniklu kihimi kakugu 
apihunguyuk tatkikhiutit atuukhavyakumik.   
 
Atuktauvaktunik Pitkuhiktukpaktunik Kauhimayauvaktunik huli naunaitunik tahapkuninga 
akhaanik kufiuvaktunik ammigaikpaliayuniklu, pilingnik takungnakhivaktunik 
aipanganiknitaniklu akhaaniklu ammigaikpaliktuniklu, ammigaikhutik pilikhutik  akhaakalikhutik 
ammigaitunik, ilanginik aktikikyukilikpaktuniklu akhaakgit. Tahapkuat Kugluktuk Angoniatit 
Katimayit pinahuat havagilugit mikharut atuktauvaktunik pitkuhiktukpaktunik  

kauhimayauvaktunik ihiviukhinikmun naunaiyainikmun naunaitkutakhanik tahapkuninga 
akhaanik kakugu havakhiklutik tatkikhiutikukgutaulutik ubluliuktaulutik. 
 
Ahiakmiutanik Kivatani Nunalingni Tuktunik Munakgiyauyukhanik Pangnutauyunik 

Havakhikpaktunik Kugluktuktumi Ahiakmiutanik Kivatani Tuktuinik Munakgiyauyukhanik 
Pangnutauyunik havakhikpak ilidjuhikgiyainik tuniyauvaktunik tahapkununga NWMB uvani 
Imakguktikviani 2019; pilingnik aah kiuyauyukhanik havakatigiktukhanik panarinik piyukhanik 
nutanguktikgiyukhanik pangnutauyukhanik havakatigiktiaklutik. Atugakhaliuknikmun 
havakatigiktiaknikmunlu akungainik tuklianik munakgiyauyukhanik panarinik pilugit 
havagiganginaklugit kakugu tatkikhiutikuklutik ubluliuktaulutiklu  
 
KHTO havagiyakgaiktauyunik havagiyauyunik, pilingnik munakgiyauyunik pangnutauyunik, 
piliktukhanik ikayutauyukhanik tuktuktunik kufiutilanginik. Tahapkununa havagiyauyunik 
pidjutitaktunik Nutkaktitauhimayunik Pilimaitunik  Angunahuakviulimaituniklu Nunaani; 
alauyunik nirgitinik angunahuaktauluaktukhaniklu; munakgiyauyukhanik; ihiviukhinikmun 
naunaiyainikmun; Nutkaktitauvaktunik pilimaitunik nanminilingnik havagiblugit maniliuknikmun 
talvunalu inuit tikitpaktunik aihinit angunahuakgiaktukpaktunik akilikhugu anguyakhamingnik 
tuktuhiukgiaktukpaktunik uvani nunatutukanik; uvunalu inugiangnikmi katimakatigiktukhanik 
tuhayauyukhanik/ukakgiyauyukhaniklu kanukgilidjutivaktuniklu. 
 
Tamna Nutkaktitauhimayunik Pilimaitunik Angunahuakviulimaitunik Nunaani 
havagiyauhimayunik uvani Imakguktikviani  2017, piyukhanik ungnuluinik ingilgayukhanik 
apkutainik atuktauvaktunik ingniukvinut piyukhanik 
aihikpaktaililugit/kuugluktaililugit/angunahuakyuaktaililugit pidjutiyanginik ilingaikgianginik 
nauvakgianginiklu.  Tamna nunatutukak pivaktuklu atuktauvaktuk kauhimayauvakhutik 
kayakgivaktukhaniklu tahapkunani nunalingni.  Tuktukakgangut anguyauvaktunik 
ungaahiktuliaknaitumik nunalingni, pilingnik aaktukvinit nirguukgainit pilakivaktunik nirgitiit 
nikikhakhiukpaktunik. Pidjutiplutiklu angunahuaktungniktunik kangnilguinik nunalingni, 
ilihimadjutiplugit angnaainaitumiklu nirgitinik. 
 
Tahapkuat KHTO nutkautigiyuitainiklu havakatigikpaktunik tahapkunani Havakvit Nunalikiyit 
munakgiyauvaktunik imalu ihiviukhginikmun naunaiyainikmun katitiktauvaktunik. 
 
Havagiyauyukhanik:  
 
Aipanginimit hitamanik ukiunik, Kugluktukmiut pivakhimayunik angunahuakpakhimayunik 
napiyanik pihimayunik tamakpianganik angunahuaktautaktunik 340 nik. Talvuna aipanganimit 
hila malikhugu angunahuaktauvaktunik takungnaktunik tahapkunani TAH pihimayunik 340  nik 
tamutkiktauhimaitunik imalu ungnuluitlu ungunahuaktauvaktutlu. 
 
Angunahuaktauvaktunik Nallautakgutauvaktunik: 

2016/17 163 angunahuaktauvaktunik (aviktuihimaitumik kanukgitakhainik unguhuluit 
ungnuluiniklu) 
 
2017/18 174 angunahuaktauvaktunik: 101 unguhuluit; 73 ungnuluiniklu 
 
2018/19 93 ungunahuaktauvaktunik: 59 unguhuluit; 34 ungnuluiniklu 
 
2019/20 (talvunga Idjikgukvia 31, 2020) 128 angunahuaktauvaktunik: 60 unguhuluit; 68 
ungnuluiniklu 
 
Tamakpiavyainik angunahuaktauvakhimayunik kuniaktauvaktuniklu Ahiakmiutanik Kivatani 
tuktuinik uvani 2018 pihimayunik ilingaitunik tuktuinik; takungnaktuniklu ammigaitunik 
nurganik, ilauhimayunik malgiakakpakhutiklu. Nunalingni kuniaktauvaktunik aipangunimit 
auyami ilauhimayunik ilingaitunik tuktulik, niglaumainakhunilu hila, ikiklihimavakhunilu 
kiktukgiaklukpaktuk niglaumainakgumi, angnuukhikganginakpakhunilu, nipaluinakpakhunilu, 
taimaitumiklu pidjutinaktuk ilingaikgianginik ammihuakyuinik nauvaliayukhaniklu. 
 
Tahapkuat KHTO kauhimadjutigiyatlu ilingakpaliavaliktunik BNE tuktunik uvunalu 
ilidjuhikgingukfaakniaklugit nallautakgutaulutik havagiyaulutik, kihimi angnigutivaktukhaniklu 
mikharut TAH aah tamainak ungniguutivaktukhanik nakutkiyak atuktauvaktuk huli, pihimagumik 
havakhikhimagumik Nunavut Angiutauvaktunik.  
 
Tahapkuat KHTO havakuihimayunik pilutik Tamakpianganik Angunahuaktautaktunik taimaitunik 
Ahiakmiutanik Kivatani tuktuinik havakhiklutik kangilimaitunik 250 nik nirgitinik aa 1:1 
unguhuluit ungnuluinik nallautakgutaulutiklu. Uvunalu havagiyauyukhanik pipkailunilu 
ihumagiyauvaktukhanik mikharut kufiutilanginik nallautakgutauvaktunik tahapkunani Kavamat 
talvunalu pidjutitkiyumikpaktunik ipiknakpiaktuk tahapkunani nunalingni angunahuayuktuniklu 
havagiyauyukhaniklu havaktitauyukhanik tahapkuat KHTO. 
 
Havagivaktukhanik nikikhaigutinaitumiklu mikharutlu pitkuhiktukpaktunik kauhimayauvaktunik, 
tahapkuat KHTO pivaktunik naahugiplugit tahapkuanit Kavamanit Nunavut’s havakuihimayunik 
kihimi 107 nik pangniinakniklu. Ikikliyaugumik tahapkununa TAH pilugit 107 nik pangniinakniklu 
pilakilutik aah nakungikgutiluni ilingaktikgutivalialunilu nauvaliayumik nunalingnni. Inuit 
pikariakaktutlu nikainaktukariakakgumik nikikgiluakgumitkulu; tamnalu atuktaulluakpaktuklu 
inuhikgingnaktuk imalu nikigilluakpagumitkulu.     
 
 
 
 

 

 

  


